
GOUVENE CUOMO ANONSE OUVETI LOJMAN BON MACHE MODENN POU GRANMOUN NAN NEW 

ROCHELLE 

 

Eta a envesti plis pase $10 Milyon nan Shiloh Senior Apartments, nan yon Patenarya avèk HUD, Vil 

New Rochelle, Westhab pou Kreye Modèl Lokal Dirabilite ak Kolaborasyon 

 

Gouvènè Andrew M. Cuomo te anonse jodi a ouvèti ofisyèl Shiloh Senior Apartments nan New Rochelle. 

Konplèks 40 inite yo ofri apatman bon kalite, ak enèji efikas epi abòdab pou granmoun. Eta New York te 

envesti $10 milyon nan kredi enpo, obligasyon, ak sibvansyon pou pwojè a atravè Housing Finance 

Agency (HFA) New York State Homes and Community Renewal (HCR) nan partenarya avèk U.S. 

Department of Housing and Urban Development, City of New Rochelle, Westhab, Inc. ak Shiloh 

Community Development Corporation pou kreye yon modèl dirabilite, abòdabilite ak kolaborasyon. 

 

“Apatman Granmoun modèn Shiloh yo pral ofri kay kalite siperyè pou granmoun yo nan youn nan rejyon 

ki pi chè nan Eta a—sa ki pèmèt granmoun yo rete nan kominote yo rele lakay yo, viv endepandan, epi 

ajoute vitalite ekonomik nan Westchester,” te di Gouvènè Cuomo. “Sa se tip envestisman nan lojman ak 

nan vi moun New York ap fè pou kreye kominote solid epi ogmante kalite vi tout moun.” 

 

Bilding lan ekipe ak Teknoloji Konstwiksyon Pèfòmans Siperyè ak Entelijan ki gen ladan l vantilatè 

evakyatè ki kontwole sou òdinatè, espas komen, ak limyè, epitou elevatè efizasite siperyè ak akseswa 

plonbri kwizin ak kwizin debi fèb. 

 

Anplis kredi ak sibvansyon HFA, finansman pou Shiloh Senior Apartments gen ladan tou $7 milyon ki soti 

nan pwogram Section 202 HUD a. Anplis, Vil New Rochelle te founi $1,6 milyon nan fon HOME. 

 

Pri lokasyon yo fikse a 30% revni chak lokatè, epitou lokatè ki elijib yo dwe gen revni pi piti pase 50% 

Reveni Mwayen Zòn lan. Yo te fini 31 desanm 2012, tout te pran nan dat 11 janvye 2013. Kodevlopè yo 

se Shiloh Community Development Corporation, yon filyal Legliz Batis Shiloh, ak Westhab, Inc., pi gwo 

founisè lojman benevòl ki pap fè pwofi nan konte Westchester. 

Amenajman yo gen ladan chofaj ak èkondisyone endividyèl, espas komen klimatize, yon sal kominotè, 

yon sal spò, londri lokatè ak sal repo sou chak etaj, sèvis soutyen sou plas ak transpò gratis pou ale fè 

shòping, aktivite rekreyasyon kalm deyò, ak yon gazebo. 

 

Darryl C. Towns, Komisyonè/CEO HCR te di konsa, “Lidèship Gouvènè Andrew Cuomo pwodwi 

envestisman entelijan tankou Shiloh Senior Apartments nan tout Eta New York paske li konnen lojman 

bon kalite konstwi kominote solid epi fè eta nou an vin yon pi bon kote pou viv. Granmoun kap viv nan 

Shiloh, fanmi yo tou, pral gen tèt yo poze paske yo gen yon twa ki bay sekirite ak enèji efikas sou tèt yo.” 

 

“HUD pa gen misyon pi elve pase founi popilasyon granmoun lan yon lojman desan, an sekirite epi 

abòdab,” te di Administratè Rejyonal Enterimè, Mirza Orriols. “Se poutèt sa mwen fyè Depatman nou an 

te fè patenarya ak Westhab, Inc. ak Shiloh Community Development Corporation pou bay 39 granmoun 

ki gen chans yon lokal modèn ki non sèlman bay yo konfò ak likx men tou transpò gratis pou kenbe yo 

aktif epi fè yo santi yo yo fè pati kominote a. Konsa, nou felisite tout patenè nou poutèt yo te travay pou 

jou sa:   Majistra New Rochelle la, Noam Bramson, Westhab, Shiloh Community Development 

Corporation, Federal Home Loan Bank, ak New York State Housing Finance Agency.” 

 

Majistra New Rochelle la, Noam Bramson te di konsa, “Devlopman sa reprezante yon egzanp remakab 

kolaborasyon ant gouvenman ak sektè benevòl lpou bay lojman bon kalite, abòdab pou granmoun nan 

kominote nou an, pandan yap bay yon kontribisyon pozitiv nan katye kote li bati a. Nou te kontan pote 

sipò nou nan yon pwojè konsa.” 

 

Bob Millier, Prezidan ak CEO Westhab, Inc. te di konsa, “Westhab ap remèsye Gouvènè Cuomo, menm 

nan moman fiskal difisil, pou lidèship san fay li pou garanti genyen resous adekwa pou loje Nouyòkè 

kelkeswa revni yo ak bezwen yo.” 

